भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 4065
(जिसका उत्तर 03 अप्रैल, 2018/13 चैत्र, 1940 (शक) को दिया जाना है)
पीएनबी घोटाले के मद्देनजर बैंकरों की बैठक
4065.
श्री हरिवंशः 
क्या वित्त मंत्री यह बताने की कृपा करेंगे किः
(क)
क्या मंत्रालय पीएनबी से संबंधित वित्तीय अनियमितताओं के मद्देनज़र बैंकरों से बैठक आयोजित करने का विचार रखता है;

(ख)
यदि हां, तो तत्संबंधी ब्यौरा क्या है;

(ग)
क्या सरकार ने बैंकिंग प्रणाली में खामियों के मद्देनज़र आरबीआई के विचार मांगे हैं; और
(घ)
यदि हां, तो तत्संबंधी ब्यौरा क्या है?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) और (ख): सरकार ने प्रौद्योगिकी जोखिम सहित परिचालनात्मक जोखिमों के प्रभावी प्रबंधन के लिए आपस में बैठक करने एवं सामूहिक रूप से रिपोर्ट तैयार करने के लिए सरकारी क्षेत्र के बैंकों को सलाह दी है ताकि धोखाधड़ियां घटित होने से बचाव किया जा सके।
(ग) और (घ): बैंकिंग प्रणाली में खामियों पर भारतीय रिजर्व बैंक (आरबीआई) के विचारों के संबंध में, आरबीआई ने सूचित किया है कि भारत में बैंकिंग क्षेत्र में कोई ‘प्रणालीगत अनियमितताएं’ नहीं हैं, हालांकि वर्तमान में बैंक अपने कामकाज में परिचालन संबंधी कुछेक अल्पकालिक (ट्रांसियन्ट) समस्याओं का सामना कर सकते हैं। आरबीआई ने यह भी बताया है कि बैंकिंग क्षेत्र के विनियामक एवं पर्यवेक्षक होने के नाते उसने बैंकों के अन्दर सुदृढ़ एवं प्रभावी आंतरिक नियंत्रण को प्रणालीगत बनाने के लिए बैंकों को विस्तृत अनुदेश/दिशानिर्देश जारी किए हैं, जिससे धोखाधड़ी की घटनाओं को न्यूनतम करने में मदद मिलेगी।
*****
